
FRAMKVÆMDARREGLUGERÐ FRAMKVÆMDASTJÓRNARINNAR  

(ESB) 2016/1799 

frá 7. október 2016 

um tæknilega framkvæmdarstaðla að því er varðar vörpun lánshæfismata utanaðkomandi 

lánshæfismatsfyrirtækja á útlánaáhættu í samræmi við 1. mgr. og 3. mgr. 136. gr.  

reglugerðar Evrópuþingsins og ráðsins (ESB) nr. 575/2013 (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (ESB) nr. 575/2013 frá 26. júní 2013 um varfærniskröfur að því er varðar 

lánastofnanir og verðbréfafyrirtæki (1), einkum þriðju undirgrein 1. mgr. 136. gr. og þriðju undirgrein 3. mgr. 136. gr., 

og að teknu tilliti til eftirfarandi: 

1) Ákvæði þessarar reglugerðar eru nátengd þar sem þau fjalla um vörpun mata á útlánaáhættu að undanskildum þeim sem 

úthlutað er til verðbréfaðra staðna. Til að tryggja samræmi milli þessara ákvæða sem ættu að öðlast gildi á sama tíma og 

auðvelda þeim sem bundnir eru þessum skyldum að fá heildaryfirlit yfir þau og þægilegt aðgengi að þeim er æskilegt að 

hafa í einni reglugerð alla tæknilega framkvæmdarstaðla sem krafist er í reglugerð (ESB) nr. 575/2013 í tengslum við 

vörpun mata á útlánaáhættu að undanskildum þeim sem úthlutað er til verðbréfaðra staðna. 

2) Í 1. mgr. 136. gr. reglugerðar (ESB) nr. 575/2013 er gerð krafa um að öll utanaðkomandi lánshæfismatsfyrirtæki 

tilgreini sambandið milli viðkomandi lánshæfismats sem utanaðkomandi lánshæfismatsfyrirtæki gefur út og þeirra 

lánshæfisþrepa sem fram koma í 2. þætti reglugerðarinnar („vörpun“). Utanaðkomandi lánshæfismatsfyrirtæki eru láns-

hæfismatsfyrirtæki sem eru skráð eða vottuð í samræmi við reglugerð Evrópuþingsins og ráðsins (EB) nr. 1060/2009 (2) 

eða seðlabanki sem gefur út lánshæfismat sem fellur ekki undir þá reglugerð. 

3) Tiltekin lík hugtök sem notuð eru í reglugerð (EB) nr. 1060/2009 og í reglugerð (EB) nr. 575/2013 geta valdið ruglingi. 

„Lánshæfismat“ er hugtak sem í reglugerð (ESB) nr. 575/2013 vísar bæði til „merkimiða“ mismunandi matsflokka hjá 

utanaðkomandi lánshæfismatsfyrirtæki og úthlutunar eins slíks mats á tiltekinn lið. Hins vegar er í h-lið og a-lið 1. mgr. 

3. gr. reglugerðar (EB) nr. 1060/2009 gerður skýr greinarmunur á þessu tvennu með notkun hugtakanna „matsflokkur“ 

og „lánshæfismat“, eftir því sem við á. Til að forðast misskilning og með tilliti til þess að nauðsynlegt er að vísa til 

þessara tveggja tilteknu hugtaka sitt í hvoru lagi og þegar litið er til þess að þessar tvær reglugerðir koma til fyllingar 

hver annarri, ætti að nota íðorðin í reglugerð (EB) nr. 1060/2009 þar sem þau eru nákvæmari. 

4) Þegar litið er til þess að skv. 1. mgr. 4. gr. reglugerðar (EB) nr. 1060/2009 mega lánastofnanir og fjárfestingarfyrirtæki 

aðeins nota lánshæfismöt í eftirlitsskyni ef þau eru gefin út af lánshæfismatsfyrirtækjum sem hafa staðfestu í Sam-

bandinu og eru skráð í samræmi við þá reglugerð ætti vörpun lánshæfismats frá utanaðkomandi lánshæfismatsfyrirtæki 

að eiga við lánshæfismöt sem falla undir skilgreininguna á „lánshæfismati“ skv. a-lið 1. mgr. 3. gr. þeirrar reglugerðar. 

Enn fremur, þegar haft er í huga að skv. 136. gr. reglugerðar (ESB) nr. 575/2013 er vörpun nauðsynleg fyrir öll 

utanaðkomandi lánshæfismatsfyrirtæki sem, skv. skilgreiningu í 98. mgr. 4. gr. þeirrar reglugerðar, tekur einnig til 

lánshæfismata sem unnin eru af seðlabönkum sem falla ekki undir reglugerð (EB) nr. 1060/2009 ætti vörpun matsflokka 

utanaðkomandi lánshæfismatsfyrirtækja einnig ná yfir slík lánshæfismöt. Með reglugerð (ESB) nr. 575/2013 er komið í 

veg fyrir notkun lánshæfismata fyrir tiltekna eignaflokka (s.s. hlutabréf) innan staðalaðferðarinnar. Þess vegna, að því er 

varðar möt fyrir sjóði um sameiginlega fjárfestingu með fastri ávöxtun, ættu aðeins þau sem eingöngu taka mið af 

lánshæfi undirliggjandi eigna að falla undir vörpun lánshæfismats frá utanaðkomandi lánshæfismatsfyrirtækjum.  

  

(*) Þessi ESB-gerð birtist í Stjtíð. ESB L 275, 12.10.2016, bls. 3. Hennar var getið í ákvörðun sameiginlegu EES-nefndarinnar nr. 82/2019 frá 

29. mars 2019 um breytingu á IX. viðauka (Fjármálaþjónusta) við EES-samninginn, sjá EES-viðbæti við Stjórnartíðindi Evrópu-

sambandsins nr. 44, 2.7.2020, bls. 71. 

(1) Stjtíð. ESB L 176, 27.6.2013, bls. 1. 

(2) Reglugerð Evrópuþingsins og ráðsins (EB) nr. 1060/2009 frá 16. september 2009 um lánshæfismatsfyrirtæki (Stjtíð. ESB L 302, 

17.11.2009, bls. 1). 

5) Markmið vörpunarinnar er að úthluta matsflokkum utanaðkomandi lánshæfismatsfyrirtækis viðeigandi áhættuvog 

samkvæmt reglugerð (ESB) nr. 575/2013. Hún ætti því ekki aðeins að geta greint hlutfallslegan áhættumun heldur 

einnig raunáhættustig hvers matsflokks sem tryggir viðeigandi hlutfall eigin fjár samkvæmt staðalaðferðinni. 

6) Í ljósi þess hve margvíslegar aðferðir utanaðkomandi lánshæfismatsfyrirtæki nota eru hlutlægni og samkvæmni 

lykilþættir í aðferðafræði vörpunarinnar til að tryggja að stofnanir njóti jafnra samkeppnisskilyrða sem og sanngirni í 

meðferð utanaðkomandi lánshæfismatsfyrirtækja. Af þessum sökum er nauðsynlegt að byggja á fyrri regluramma, þ.e. 

3. hluta „Endurskoðuðu viðmiðunarreglnanna um viðurkenningu utanaðkomandi lánshæfismatsfyrirtækja“ frá  

30. nóvember 2010, þegar útfærðar eru reglur um notkun megindlegra og eigindlegra þátta sem og samanburð þeirra við 

viðmiðunina, með það fyrir augum að tryggja snurðulaus umskipti yfir í vörpunina sem sett er fram í þessari reglugerð. 

Þetta myndi einnig tryggja samræmi við alþjóðlega staðla á þessu sviði sem endurspeglast síðan í 2. viðauka „Basel II-

samningsins: Alþjóðleg samleitni útreikninga eigin fjár og eignfjárkrafna: Endurskoðaður rammi — Heildarútgáfa“ frá 

júní 2006. 

7) Utanaðkomandi lánshæfismatsfyrirtæki geta notað aðrar skilgreiningar á vanskilum en þær sem settar eru fram í 178. gr. 

reglugerðar (ESB) nr. 575/2013, eins og fram kemur í reglugerð (ESB) nr. 1060/2009 og framseldri reglugerð 

framkvæmdastjórnarinnar (ESB) 2015/2 (1). Samt sem áður, til að tryggja að það heildareigiðfé sem nauðsynlegt er fyrir 

áhættuskuldbindingar sem metnar eru af óháðum aðila breytist ekki ætti að nota þær gerðir vanskilaatburða sem notaðar 

eru til kvörðunar viðmiðunarinnar sem um getur í c-lið 2. mgr. 136. gr. reglugerðar (ESB) nr. 575/2013 sem 

skilgreiningu á vanskilum að því er varðar þessa reglugerð. 

8) Líta ætti á vörpunina sem samsvörun milli matsflokka utanaðkomandi lánshæfismatsfyrirtækis og eftirlitskvarða sem 

skilgreindur hefur verið í varfærnisskyni. Það ætti því að telja þetta sérstakt hugtak aðgreint frá því sem krafist er að 

Evrópska verðbréfamarkaðseftirlitsstofnunin leggi fram í formi skýrslu, skv. 4. mgr. b 21. gr. reglugerðar (EB)  

nr. 1060/2009, sem miðar að því að gera fjárfestum kleift að bera auðveldlega saman öll lánshæfismöt sem til eru fyrir 

tiltekna metna einingu. Einnig að því er varðar þessa reglugerð vísar „vörpun“ ekki til varpana sem þróaðar eru innan 

annars ramma, s.s. Ramma um lánshæfismöt í evrukerfinu, þar sem þær gætu byggt á annarri aðferðafræði og öðrum 

skilgreiningum. 

9) Gera ætti sérstaka vörpun fyrir hvert viðeigandi safn matsflokka („matskvarða“). Þegar matskvarði utanaðkomandi 

lánshæfismatsfyrirtækis er eins fyrir alla flokka áhættuskuldbindinga ætti vörpunin ekki að vera mismunandi í því skyni 

að tryggja sundurgreiningu áhættuvoga milli flokka áhættuskuldbindinga sem settir eru fram í reglugerð (ESB)  

nr. 575/2013. Þegar utanaðkomandi lánshæfismatsfyrirtæki hafa marga matskvarða ætti að skoða sambandið milli þeirra 

hjá utanaðkomandi lánshæfismatsfyrirtæki við vörpunina. 

10) Óumbeðin möt, sem um getur í x-lið 1. mgr. 3. gr. reglugerðar (EB) nr. 1060/2009, ætti að taka með í vörpun 

utanaðkomandi lánshæfismatsfyrirtækis svo fremi að hægt sé að nota þessi möt í eftirlitsskyni, í samræmi við 1. mgr.  

4. gr. reglugerðar (EB) nr. 1060/2009, og að Evrópska bankaeftirlitsstofnunin hafi staðfest að gæði þeirra séu ekki 

frábrugðin gæðum umbeðinna lánshæfismata hjá þessu utanaðkomandi lánshæfismatsfyrirtæki í samræmi við 138. gr. 

reglugerðar (ESB) nr. 575/2013. 

11) Nota ætti bæði megindlega og eigindlega þætti við vörpunina, þar sem eigindlegir þættir eru skoðaðir á seinna stigi, að 

því marki og þegar nauðsyn krefur og sérstaklega þegar megindlegir þættir eru ekki fullnægjandi. Þar af leiðandi ættu 

eigindlegir þættir að hjálpa til þegar kemur að endurskoðun, leiðréttingu og endurbótum á upphaflegri vörpun sem 

byggist á megindlegum þáttum, þar sem slík endurskoðun er réttlætanleg og nauðsynleg. Þessi tveggja þrepa nálgun er 

nauðsynleg til að stuðla að hlutlægni vörpunarinnar og til að tryggja að vörpunin sýni í raun sambandið milli matsflokka 

utanaðkomandi lánshæfismatsfyrirtækis og eftirlitskvarða sem skilgreindur hefur verið í varfærnisskyni. 

12) Nauðsynlegt er að forðast að valda utanaðkomandi lánshæfismatsfyrirtækjum, sem leggja fram takmarkaðar tölulegar 

upplýsingar vegna þess að styttra er síðan þau komu á markað, verulegu óþarfa óhagræði svo skapa megi jafnvægi milli 

varfærnis- og markaðssjónarmiða. Þess vegna ætti að draga úr vægi megindlegra þátta við að leiða fram vörpunina. 

Uppfæra ætti vörpunina þegar þess gerist þörf til að endurspegla tölulegar upplýsingar sem safnað hefur verið eftir 

gildistöku þessarar reglugerðar.  

  

(1) Framseld reglugerð framkvæmdastjórnarinnar (ESB) 2015/2 frá 30. september 2014 um viðbætur við reglugerð Evrópuþingsins og ráðsins 

(EB) nr. 1060/2009 að því er varðar tæknilega eftirlitsstaðla um framsetningu upplýsinganna sem lánshæfismatsfyrirtæki gera aðgengileg 

Evrópsku verðbréfamarkaðseftirlitsstofnuninni (Stjtíð. ESB L 2, 6.1.2015, bls. 24). 

13) Vanskilahlutfallið sem tengist liðum í sama matsflokki ætti að teljast dæmigerðasti megindlegi þátturinn og ætti að 

reikna það út frá vanskilagögnum sem samsvara slíkum liðum. Þegar fullnægjandi vanskilagögn sem samsvara þessum 

liðum eru ekki tiltæk ætti samt að reikna út áætlað vanskilahlutfall á grundvelli álits viðkomandi utanaðkomandi 

lánshæfismatsfyrirtækis og þeirra vanskilagagna sem tengjast þeim liðum sem falla í sama matsflokk og vörpunin á við. 

14) Útreikningur á vanskilahlutfalli ætti að uppfylla tilteknar kröfur til að tryggja að það sé sambærilegt milli utanað-

komandi lánshæfismatsfyrirtækja. Til dæmis ætti að mæla það yfir þriggja ára tímabil til að hægt sé að skoða verulegan 

fjölda vanskila þegar áhætta er mjög lítil og hún ætti að taka til afturkallana til að komast hjá því að vanáætla áhættu. 

Auk þess ætti hvorki að taka með í reikninginn möt opinberra aðila né fjölda útgefinna mata, þar sem svo lítið er um 

vanskil hjá fyrri gerðinni og til að forðast að skekkja vanskilahlutföllin í þágu þeirra sem gefa út fleiri möt ef seinni 

gerðin er tekin með. 

15) Vanskilahlutföll ætti að reikna út fyrir hvern matsflokk að því marki sem hægt er yfir langt og skammt athugunar-

tímabil. Hið fyrra ætti að vera lagt til grundvallar vörpuninni en hið síðara ætti að veita snemmviðvörun á mögulegri 

hækkun eða lækkun á áhættustigi matsflokksins. Þegar ekki er fyrir hendi nægilegur fjöldi lánshæfismata ætti aðeins að 

reikna út langtímavanskilahlutfallið vegna mikillar óvissu varðandi útreikning skammtímavanskilahlutfallsins. Í því 

tilviki ættu eigindlegu þættirnir að veita viðvörun við mögulegri hækkun á áhættustigi matsflokksins. 

16) Sú skilgreining á vanskilum sem utanaðkomandi lánshæfismatsfyrirtæki fer eftir við útreikning á því vanskilahlutfalli 

sem tengist liðum í sama matsflokki er lykilatriði vörpunarinnar. Þrengri skilgreining á vanskilum getur valdið hærra 

vanskilahlutfalli í samanburði við aðrar ekki eins þröngar vanskilaskilgreiningar. Því ætti að áætla þau áhrif sem 

vanskilaskilgreiningin hefur á útreikning vanskilahlutfallsins í því skyni að tryggja rétta vörpun. 

17) Þegar vanskilagögn eru af skornum skammti ætti við vörpunina að taka tillit til tímabilsins sem skoðað er fyrir 

matsflokkinn til að tryggja samkvæmni milli utanaðkomandi lánshæfismatsfyrirtækja. Þegar stutt tímabil hefur verið 

valið geta sumir liðir þannig uppfyllt skilyrði fyrir tiltekið áhættustig. Þessir sömu liðir geta hins vegar haft allt annað 

áhættustig ef það er metið á grundvelli þess þriggja ára tímabils sem valið er til útreiknings vanskilahlutfalls. Þennan 

þátt ætti að viðurkenna og endurspegla á viðeigandi hátt í vörpuninni. 

18) Merking matsflokksins og staða hans miðað við aðra á matskvarðanum ættu að vera sérstaklega gagnleg atriði þegar 

engir megindlegir þættir eru tiltækir og vörpun nærliggjandi matsflokks liggur fyrir. Í því skyni ættu lánshæfisþrep að 

einkennast af atriðum eins og getu útgefandans til að standa við fjárskuldbindingar sínar, næmi hans gagnvart efnahags-

ástandinu eða hve nálægt hann er vanskilastöðu. 

19) Einnig skal taka tillit til almennra áhrifaþátta áhættu í liðum sem falla í tiltekinn matsflokk. Líta ætti á stærð liða í 

tilteknum matsflokki og fjölbreytileika í starfsemi þeirra sem viðeigandi vísa um undirliggjandi áhættusnið. Einnig ætti 

að vera hægt að líta á annars konar mat á lánshæfi liða í sama matsflokki sem eigindlega þætti til að veita viðbótar-

upplýsingar er varða vanskil í viðkomandi matsflokki. Mikilvægi, hlutlægni og áreiðanleiki mismunandi mata á lánshæfi 

ætti að greina ítarlega áður en þau eru notuð við vörpun. 

20) Til að tryggja samræmi við alþjóðlega staðla ætti að nota viðmiðanirnar fyrir langtíma- og skammtímavanskilahlutföllin 

sem kveðið er á um í „Basel II-samningnum: Alþjóðleg samleitni útreikninga eigin fjár og eignfjárkrafna: Endur-

skoðaður rammi — Heildarútgáfa“ frá júní 2006, við vörpun. Samt sem áður ætti að kveða á um enn ítarlegri reglur til 

að taka tillit til hinna fjölbreytilegu, utanaðkomandi lánshæfismatsfyrirtækja sem nú starfa á markaði ESB en vanskila-

hlutföll þeirra geta vikið verulega frá mynstrinu hjá þeim alþjóðlegu, utanaðkomandi lánshæfismatsfyrirtækjum sem 

núverandi viðmiðun byggist á. Enn fremur ætti að skilgreina langtímaviðmiðunina með tilliti til ákveðinna bila til að 

staðfesta að mörg gildi geti samrýmst hverju lánshæfisþrepi. 

21) Matsflokka ætti í upphafi að tengja lánshæfisþrepum á grundvelli samanburðar á langtímaviðmiðunargildum þeirra og 

upplýsingunum sem eigindlegir þættir veita.  

22) Samkvæmt öðrum undirlið 1. mgr. 136. gr. reglugerðar (ESB) nr. 575/2013 ætti oft að endurskoða hvort vörpunin er 

fullnægjandi vegna þess að langtímavanskilahlutfallið gæti breyst og fallið inn í annað lánshæfisþrep. Í því skyni ætti 

reglulega að bera saman nýleg skammtímavanskilahlutföll innan matsflokksins og viðkomandi skammtímaviðmiðanir 

(„vöktunarstig“ og „kveikjustig“). Sé skammtímaviðmiðununum ekki fylgt samfellt í tvö ár gæti það verið merki um að 

matsstaðlarnir séu að veikjast sem gæti bent til þess að nýja langtímavanskilahlutfallið sem byggt er á, svari til 

óhagstæðara lánshæfisþreps. Þetta merki skiptir meira máli ef um brot á kveikjustigi er að ræða frekar en vöktunarstigi. 

Einkum gæti einstakur vanskilaliður í hæstu matsflokkunum kallað á athugun á endurskoðun vörpunarinnar sem 

úthlutað var því utanaðkomandi lánshæfismatsfyrirtæki sem mat þann lið. 

23) Ef nauðsyn krefur ætti að leggja fram endurskoðuð drög að tæknilegum framkvæmdarstöðlum til að nýstofnuð 

utanaðkomandi lánshæfismatsfyrirtæki verði tekin með í vörpunina. 

24) Þar sem þess er krafist að reglugerð (ESB) nr. 575/2013 sé ávallt fylgt, er nauðsynlegt að hafa viðvarandi vöktun á 

frammistöðu varpananna. 

25) Þessi reglugerð byggist á drögum að tæknilegum framkvæmdarstöðlum sem Evrópska bankaeftirlitsstofnunin, Evrópska 

verðbréfamarkaðseftirlitsstofnunin og Evrópska vátrygginga- og lífeyrissjóðaeftirlitsstofnunin hafa í sameiningu 

(Evrópsku eftirlitsstofnanirnar) lagt fyrir framkvæmdastjórnina. 

26) Hinn 29. mars 2016 tilkynnti framkvæmdastjórnin sameiginlegri nefnd Evrópsku eftirlitsstofnananna um þá ætlun sína 

að styðja drögin að tæknilegu framkvæmdarstöðlunum með breytingum til að tryggja jafnvægi milli traustrar varfærn-

isaðferðar og nauðsynjar þess að komast hjá frekari samþjöppun á lánshæfismatsmarkaði sem er mjög samþjappaður nú 

þegar þar sem þrjú stór utanaðkomandi lánshæfismatsfyrirtæki eru ráðandi með samanlagða markaðshlutdeild sem 

nemur um 90%. Í tilkynningu sinni lagði framkvæmdastjórnin einkum áherslu á nauðsyn þess að komast hjá sjálfkrafa 

beitingu, eftir þrjú ár, á íhaldssamari vörpun fyrir öll utanaðkomandi lánshæfismatsfyrirtæki, sem ekki hafa gefið út 

nægilega mörg lánshæfismöt, án tillits til gæða lánshæfismata þeirra, þar sem hætta væri á að sú aðferð myndi skapa 

hindranir í lögum að markaðsaðgangi og grafa undan samkeppnisstöðu smærri/nýrri utanaðkomandi lánshæfismats-

fyrirtækja einfaldlega vegna þess að þau gefa ekki út jafn mörg lánshæfismöt og stærri fyrirtæki sem fyrir eru á markaði. 

Í formlegu álíti sínu frá 12. maí 2016 staðfesti sameiginleg nefnd Evrópsku eftirlitsstofnananna upphaflega afstöðu sína 

og lagði ekki fram nýja tæknilega framkvæmdarstaðla með breytingum í samræmi við þær breytingar sem framkvæmda-

stjórnin lagði til. 

27) Til að tryggja jafnvægi milli traustrar varfærnisaðferðar og samkeppni á markaði fyrir lánshæfismat ætti að breyta 

drögunum að tæknilegu framkvæmdarstöðlunum að því er varðar ákvæði sem geta að óþörfu valdið verulegu óhagræði 

fyrir smærri/nýrri utanaðkomandi lánshæfismatsfyrirtæki vegna þess að styttra er síðan þau komu á markað, einkum 

ákvæði sem varða beitingu íhaldssamari meðferðar ef um er að ræða takmörkuð gögn, sjálfkrafa gildistöku nýrrar 

vörpunar frá og með 2019 og ákvæði sem varðar endurskoðun á vörpuninni og vörpunartöflunum sem gilda frá og með 

2019. 

28) Evrópska bankaeftirlitsstofnunin, Evrópska verðbréfamarkaðseftirlitsstofnunin og Evrópska vátrygginga- og lífeyris-

sjóðaeftirlitsstofnunin hafa haft opið samráð við almenning um drögin að tæknilegu eftirlitsstöðlunum sem þessi 

reglugerð byggist á, greint mögulegan tengdan kostnað og ávinning og óskað eftir áliti hagsmunahópsins um banka-

starfsemi sem komið var á fót í samræmi við 37. gr. reglugerðar Evrópuþingsins og ráðsins (ESB) nr. 1093/2010 (1), 

áliti hagsmunahópsins á verðbréfamarkaði sem komið er á fót í samræmi við 37. gr. reglugerðar Evrópuþingsins og 

ráðsins (ESB) nr. 1095/2010 (2) og áliti hagsmunahópsins í vátryggingum og endurtryggingum sem komið var á fót í 

samræmi við 37. gr. reglugerðar Evrópuþingsins og ráðsins (ESB) nr. 1094/2010 (3).  

  

(1) Reglugerð Evrópuþingsins og ráðsins (ESB) nr. 1093/2010 frá 24. nóvember 2010 um að koma á fót evrópskri eftirlitsstofnun (Evrópska 

bankaeftirlitsstofnunin), um breytingu á ákvörðun nr. 716/2009/EB og niðurfellingu ákvörðunar framkvæmdastjórnarinnar 2009/78/EB 

(Stjtíð. ESB L 331, 15.12.2010, bls. 12). 

(2) Reglugerð Evrópuþingsins og ráðsins (ESB) nr. 1095/2010 frá 24. nóvember 2010 um að koma á fót evrópskri eftirlitsstofnun (Evrópska 

verðbréfamarkaðseftirlitsstofnunin), um breytingu á ákvörðun nr. 716/2009/EB og um niðurfellingu á ákvörðun framkvæmdastjórnarinnar 

2009/77/EB (Stjtíð. ESB L 331, 15.12.2010, bls. 84). 

(3) Reglugerð Evrópuþingsins og ráðsins (ESB) nr. 1094/2010 frá 24. nóvember 2010 um að koma á fót evrópskri eftirlitsstofnun (Evrópska 

vátrygginga- og lífeyrissjóðaeftirlitsstofnunin), um breytingu á ákvörðun nr. 716/2009/EB og um niðurfellingu á ákvörðun framkvæmda-

stjórnarinnar 2009/79/EB (Stjtíð. ESB L 331, 15.12.2010, bls. 48). 

SAMÞYKKT REGLUGERÐ ÞESSA: 

I. BÁLKUR 

MEGINDLEGIR ÞÆTTIR, EIGINDLEGIR ÞÆTTIR OG VIÐMIÐUN 

1. KAFLI 

Megindlegir þættir 

1. gr. 

Megindlegir þættir vörpunar matsflokks 

Megindlegu þættirnir sem um getur í a-lið 2. mgr. 136. gr. reglugerðar (ESB) nr. 575/2013 skulu vera þau skammtíma- og 

langtímavanskilahlutföll sem tengjast liðum í sama matsflokki, eins og sett er fram í 2.–6. gr. 

2. gr. 

Liðir sem nota skal til útreiknings megindlegra þátta 

Vanskilahlutfallið, sem um getur í 1. gr., skal reikna út fyrir hvern matsflokk einungis á grundvelli liða sem falla í sama 

matsflokk samkvæmt því utanaðkomandi lánshæfismatsfyrirtæki sem vörpunin er gerð fyrir, ef liðirnir uppfylla öll eftirfarandi 

skilyrði: 

a)  þeir falla undir „mat á fyrirtækjum“ sem um getur í a-lið 3. gr. framseldrar reglugerðar (ESB) 2015/2, og þeim er úthlutað á 

grundvelli útgefanda, 

b)  þeir fá annað hvort af eftirfarandi: 

i.  umbeðið lánshæfismat, 

ii.  óumbeðið lánshæfismat sem uppfyllir skilyrðin í 138. gr. reglugerðar (ESB) nr. 575/2013. 

1 .  þá t tu r  

Útreikning ur á meg indlegum þáttum matsf lokks  þar  se m nægi l eg a mörg lánshæf is möt   

eru fyri r  hendi  

3. gr. 

Ákvörðun á hvort nægilega mörg lánshæfismöt séu fyrir hendi 

1.  Að því er varðar útreikning skammtímavanskilahlutfallsins, skulu liðir í sama matsflokki, samkvæmt því utanaðkomandi 

lánshæfismatsfyrirtæki sem vörpunin er gerð fyrir, teljast nægilega margir ef liðirnir uppfylla öll eftirfarandi skilyrði: 

a)  þeir eru fullnægjandi að því er varðar áhættusnið matsflokksins, en vísbending um það telst sá fjöldi liða sem endurspegla 

andhverfu viðmiðunar langtímavanskilahlutfalls matsflokksins, sem um getur í a-lið 14. gr. 

b)  þeir endurspegla nýjustu liðina í sama matsflokki. 

2.  Að því er varðar langtímavanskilahlutfallið skulu liðir í sama matsflokki, samkvæmt því utanaðkomandi lánshæfismats-

fyrirtæki sem vörpunin er gerð fyrir, teljast nægilega margir ef að minnsta kosti 10 nýjustu skammtímavanskilahlutföllin sem 

um getur í 1. mgr. eru fyrir hendi. 

4. gr. 

Skammtímavanskilahlutföll matsflokks þar sem nægilega mörg lánshæfismöt eru fyrir hendi 

1.  Ef nægilega mörg lánshæfismöt eru fyrir hendi, skv. 1. mgr. 3. gr., skal skammtímavanskilahlutfallið sem um getur í 1. gr. 

reiknað út á þann hátt sem lýst er í 2.–5. mgr.  

2.  Skammtímavanskilahlutfall matsflokks skal reikna út fyrir þriggja ára tímabil sem hlutfall þar sem: 

a)  nefnarinn stendur fyrir fjölda liða í sama matsflokki sem fyrir hendi eru í upphafi tímabilsins, 

b)  teljarinn sendur fyrir fjölda liða sem um getur í a-lið sem hafa lent í vanskilum áður en tímabilinu lýkur. 

3.  Liðir sem afturkallaðir eru fyrir lok tímabilsins og hafa ekki lent í vanskilum skulu aðeins fá 50% vægi í nefnara 

skammtímavanskilahlutfallsins sem um getur í a-lið 2. mgr. Allir liðir sem sannað er að hafi verið afturkallaðir áður en þeir 

lentu í vanskilum skulu taldir sem vanskilaliðir. 

4.  Liðir skulu teljast vanskilaliðir og reiknast með í teljarann sem tilgreindur er í b-lið 2. mgr. ef einhver eftirfarandi atburður 

hefur átt sér stað: 

a)  gjaldþrot eða lögleg skiptameðferð sem líklega mun valda því að væntanlegar samningsbundnar skuldagreiðslur falla niður 

eða greiðast seint, 

b)  samningsbundnar vaxtagreiðslur eða afborganir af höfuðstól hafa fallið niður eða verið greiddar seint, nema greiðslur séu 

inntar af hendi innan greiðslufrests samkvæmt samningi, 

c)  skipti vegna fjárhagserfiðleika ef tilboðið felur í sér að fjárfestirinn fái minna virði en loforð upprunalegu verðbréfanna 

hljóðaði upp á, 

d)  metna einingin er undir ítarlegu, opinberu eftirliti vegna fjárhagsstöðu sinnar. 

5.  Reikna skal út skammtímavanskilahlutfallið fyrir hvert tiltækt safn liða í sama matsflokki, hálfsárslega og miða við  

1. janúar og 1. júlí ár hvert. 

5. gr. 

Langtímavanskilahlutfall matsflokks þar sem nægilega mörg lánshæfismöt eru fyrir hendi 

1.  Ef nægilega mörg lánshæfismöt eru fyrir hendi, skv. 1. mgr. 3. gr., skal langtímavanskilahlutfallið sem um getur í 1. gr. 

reiknað út í samræmi við 2.–4. mgr. 

2.  Langtímavanskilahlutfallið skal reikna út sem vegið meðaltal af a.m.k. 20 nýjustu skammtímavanskilahlutföllunum sem 

reiknuð voru skv. 1. mgr. 4. gr. Ef tiltæk skammtímavanskilahlutföll ná yfir lengra tímabil og þau eiga við skal nota 

skammtímavanskilahlutföllin fyrir lengra tímabilið. Ef færri en 20 skammtímavanskilahlutföll, sem reiknuð eru út skv. 1. mgr. 

4. gr., eru til staðar skal áætla þau skammtímavanskilahlutföll sem upp á vantar til að ná upp í 20 skammtímavanskilahlutföll. 

3.  Að því er varðar útreikninginn á vegna meðaltalinu, sem um getur í 2. mgr., skulu skammtímavanskilahlutföllin sem 

reiknuð eru út skv. 4. gr. ná yfir síðustu efnahagslægð. Slík efnahagslægð skal ná yfir a.m.k. hálfs árs samdrátt í vergri 

landsframleiðslu á helstu viðmiðunarsvæðum metnu einingarinnar. 

4.  Að því er varðar útreikninginn á vegna meðaltalinu sem um getur í 2. mgr. gildir eftirfarandi: 

a)  skammtímavanskilahlutföllin sem reiknuð eru út skv. 1. mgr. 4. gr. skulu vegin á grundvelli fjölda liða sem tilgreind eru í  

a-lið 2. mgr. 4. gr. 

b)  áætluðu skammtímavanskilahlutföllin skulu vegin á grundvelli áætlaðs fjölda liða í sama matsflokki í upphafi tímabilsins. 

Vogin skal tryggja að efnahagssamdráttur og hagvöxtur endurspeglist á réttan hátt í heilu hagsveiflutímabili.  

2 .  þá t tu r  

Útreikning ur á meg indlegum þáttum matsf lokks  þar  se m ekki  eru nægi leg a  mörg  

lánshæf is möt  fy ri r  hendi  

6. gr. 

Liðir sem eru notaðir og langtímavanskilahlutfall matsflokks þar sem ekki eru nægilega mörg lánshæfismöt fyrir hendi 

Þar sem ekki eru fyrir hendi nægilega mörg lánshæfismöt, eins og um getur í 3. gr., skal útreikningur á langtímavanskila-

hlutfallinu sem tilgreint er í 1. gr. gerður í samræmi við bæði eftirfarandi atriði: 

a)  hann skal byggður á áætlun utanaðkomandi lánshæfismatsfyrirtækis á langtímavanskilahlutfallinu sem tengist öllum liðum í 

sama matsflokki, skv. a-lið 2. mgr. 136. gr. reglugerðar (ESB) nr. 575/2013, 

b)  áætluninni sem um getur í a-lið skal fylgja fjöldi liða í vanskilum og fjöldi liða sem eru ekki í vanskilum í matsflokknum 

samkvæmt því utanaðkomandi lánshæfismatsfyrirtæki sem vörpunin er gerð fyrir. 

2. KAFLI 

Eigindlegir þættir 

7. gr. 

Eigindlegir þættir vörpunar matsflokks 

Eigindlegu þættirnir sem um getur í b-lið 2. mgr. 136. gr. reglugerðar (ESB) nr. 575/2013 skulu vera: 

a)  skilgreiningin á vanskilum sem utanaðkomandi lánshæfismatsfyrirtæki notar, eins og um getur í 8. gr., 

b)  tímabil matsflokks sem utanaðkomandi lánshæfismatsfyrirtæki skoðar, eins og um getur í 9. gr., 

c)  merking matsflokks og staða hans miðað við aðra á matskvarðanum, sem utanaðkomandi lánshæfismatsfyrirtæki hefur sett 

fram, eins og um getur í 10. gr., 

d)  lánshæfi liða í sama matsflokki eins og um getur í 11. gr., 

e)  áætlun utanaðkomandi lánshæfismatsfyrirtækis á langtímavanskilahlutfallinu sem tengist öllum liðum sem settir eru í sama 

matsflokk, skv. a-lið 2. mgr. 136. gr. reglugerðar (ESB) nr. 575/2013, eins og sett er fram í 12. gr., 

f)  sambandið, sem utanaðkomandi lánshæfismatsfyrirtæki hefur sett fram („innri vörpun“), þar sem við á, milli annars vegar 

matsflokksins sem vörpunin er gerð fyrir og hins vegar annarra matsflokka hjá sama utanaðkomandi lánshæfismatsfyrirtæki 

ef vörpun fyrir seinni flokkana hefur þegar verið sett fram í samræmi við þessa reglugerð, eins og um getur í 13. gr., 

g)  allar aðrar viðeigandi upplýsingar sem geta lýst því áhættustigi sem tiltekinn matsflokkur sýnir. 

8. gr. 

Skilgreining á vanskilum sem utanaðkomandi lánshæfismatsfyrirtæki notar 

Þær gerðir atburða sem utanaðkomandi lánshæfismatsfyrirtæki skoðar í þeim tilgangi að ákvarða hvort liður er í vanskilum eða 

ekki skulu bornar saman við þær sem tilgreindar eru í 4. mgr. 4. gr. með því að nota allar fyrirliggjandi upplýsingar. Ef 

samanburðurinn leiðir í ljós að utanaðkomandi lánshæfismatsfyrirtæki hefur ekki skoðað allar gerðir vanskilaatburða skal 

aðlaga megindlegu þættina sem um getur í 1. gr. til samræmis við það.  

9. gr. 

Tímabil matsflokks 

Tímabilið, sem utanaðkomandi lánshæfismatsfyrirtæki skoðar þegar það úthlutar matsflokki skal veita viðeigandi vísbendingu 

um hvort áhættustig þess matsflokks geti varað yfir tímabilið sem tilgreint er í 2. gr. 4. gr. 

10. gr. 

Merking og staða matsflokks miðað við aðra 

1.  Merking matsflokks utanaðkomandi lánshæfismatsfyrirtækis skal ákvörðuð í samræmi við einkenni um getu til 

fjárskuldbindinga, eins og þau birtast í þeim liðum sem falla í viðkomandi matsflokk, og enn fremur eftir því hve viðkvæmir 

þeir eru fyrir efnahagsumhverfinu og hve nálægir þeir eru vanskilastöðu. 

2.  Merkingu matsflokks skal bera saman við merkinguna sem ákvörðuð var fyrir hvert lánshæfisþrep, eins og sett er fram í 

15. gr. 

3.  Merkingu matsflokks skal skoða ásamt stöðu hans miðað við aðra á matskvarðanum sem utanaðkomandi lánshæfismats-

fyrirtæki hefur sett fram. 

11. gr. 

Lánshæfi liða í sama matsflokki 

1.  Lánshæfi liða í sama matsflokki skal ákveðið með því að skoða a.m.k. stærð þeirra og dreifingu atvinnustarfsemi þeirra 

yfir geira og landsvæði. 

2.  Nota má önnur möt á lánshæfi liða í sama matsflokki, að því marki sem við á, til viðbótar við upplýsingarnar sem 

megindlegu þættirnir sem um getur í 1. gr. veita ef þau eru áreiðanleg og skipta máli fyrir vörpunina. 

12. gr. 

Áætlun utanaðkomandi lánshæfismatsfyrirtækis á langtímavanskilahlutfallinu sem tengist öllum liðum í sama 

matsflokki 

Áætlun utanaðkomandi lánshæfismatsfyrirtækis á því langtímavanskilahlutfalli sem tengist öllum liðum í sama matsflokki skal 

tekin með í reikninginn við vörpunina, svo framarlega að hún hafi verið rökstudd á fullnægjandi hátt. 

13. gr. 

Innri vörpun matsflokks hjá utanaðkomandi lánshæfismatsfyrirtæki 

Samsvarandi lánshæfisþrep annarra matsflokka hjá sama utanaðkomandi lánshæfismatsfyrirtæki sem innri vörpun hefur verið 

gerð fyrir, í samræmi við f-lið 7. gr., skal notað sem viðeigandi vísbending um áhættustig matsflokksins sem verið er að gera 

vörpun fyrir.  

3. KAFLI 

Viðmiðanir og tengdar tilvísanir 

14. gr. 

Viðmiðun 

Viðmiðunina sem um getur í c-lið 2. mgr. 136. gr. reglugerðar (ESB) nr. 575/2013 skal greina í: 

a)  viðmiðun langtímavanskilahlutfalls fyrir hvert lánshæfisþrep, eins og sett er fram í töflu 1 í I. viðauka, 

b)  viðmiðun skammtímavanskilahlutfalls fyrir hvert lánshæfisþrep, eins og sett er fram í töflu 2 í I. viðauka, 

15. gr. 

Viðmiðunarmerking matsflokksins fyrir hvert lánshæfisþrep 

Viðmiðunarmerking matsflokks sem samsvarar hverju lánshæfisþrepi er sett fram í II. viðauka. 

II. BÁLKUR 

VÖRPUNARTÖFLUR 

16. gr. 

Vörpunartöflur 

Samband matsflokka hvers utanaðkomandi lánshæfismatsfyrirtækis og lánshæfisþrepanna, sem sett eru fram í 2. þætti 2. kafla 

II. bálki í þriðja hluta reglugerðar (ESB) nr. 575/2013, er sett fram í III. viðauka. 

III. BÁLKUR 

LOKAÁKVÆÐI 

17. gr. 

Gildistaka 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 7. október 2016. 

 Fyrir hönd framkvæmdastjórnarinnar, 

 Jean-Claude JUNCKER 

 forseti. 

 _____  



20.12.2023 EES-viðbætir við Stjórnartíðindi Evrópusambandsins Nr. 92/13 

 

I. VIÐAUKI 

Viðmiðanir að því er varðar 14. gr. 

Tafla 1 

Langtímaviðmiðun 

(3 ára tímabil) 

Lánshæfisþrep 
Langtímaviðmiðun 

Meðalgildi Neðri mörk Efri mörk 

1 0,10% 0,00% 0,16% 

2 0,25% 0,17% 0,54% 

3 1,00% 0,55% 2,39% 

4 7,50% 2,40% 10,99% 

5 20,00% 11,00% 26,49% 

6 34,00% 26,50% 100,00% 

Tafla 2 

Skammtímaviðmiðun 

(3 ára tímabil) 

Lánshæfisþrep 
Skammtímaviðmiðun 

Vöktunarstig Kveikjustig 

1 0,80% 1,20% 

2 1,00% 1,30% 

3 2,40% 3,00% 

4 11,00% 12,40% 

5 28,60% 35,00% 

6 á ekki við á ekki við 

II. VIÐAUKI 

Viðmiðunarmerking matsflokksins fyrir hvert lánshæfisþrep að því er varðar 15. gr. 

Lánshæfisþrep Merking matsflokksins 

1 Metna einingin hefur sérlega/mjög mikla getu til að standa við fjárskuldbindingar sínar og fellur undir 

lágmarks/mjög litla útlánaáhættu. 

2 Metna einingin hefur mikla getu til að standa við fjárskuldbindingar sínar og fellur undir litla 

útlánaáhættu en er nokkuð næmari fyrir skaðlegum áhrifum vegna breytinga á aðstæðum og 

efnahagslegum skilyrðum heldur en metnar einingar í 1. lánshæfisþrepi. 

3 Metna einingin hefur nægilega mikla getu til að standa við fjárskuldbindingar sínar og fellur undir 

meðalmikla útlánaáhættu. 

Samt sem áður eru óhagstæð efnahagsleg skilyrði eða breytingar á aðstæðum líklegar til að leiða til 

veikari getu metnu einingarinnar til að standa við fjárskuldbindingar sínar. 

4 Metna einingin hefur getu til að standa við fjárskuldbindingar sínar en fellur undir verulega útlánaáhættu. 

Hún stendur frammi fyrir mikilli viðvarandi óvissu og óhagstæðum rekstrarlegum, fjárhagslegum eða 

efnahagslegum skilyrðum sem gætu leitt til þess að metna einingin geti ekki staðið við fjárskuld-

bindingar sínar. 

5 Metna einingin hefur getu til að standa við fjárskuldbindingar sínar en fellur undir mikla útlánaáhættu. 

Óhagstæð rekstrarleg, fjárhagsleg eða efnahagsleg skilyrði munu líklega hindra getu metnu einingarinnar 

eða vilja til að standa við fjárskuldbindingar sínar. 

6 Metna einingin er sem stendur viðkvæm eða mjög viðkvæm og fellur undir mjög mikla útlánaáhættu, 

þ.m.t. er í vanskilum eða nálægt því. 

Hún er háð hagstæðum rekstrarlegum, fjárhagslegum og efnahagslegum skilyrðum til að standa við 

fjárskuldbindingar sínar. 

III. VIÐAUKI 

Vörpunartöflur að því er varðar 16. gr. 

Lánshæfisþrep 1 2 3 4 5 6 

AM Best Europe-Rating Services Ltd 

Lánshæfismatskvarði útgefanda til langs tíma aaa, aa+, aa, aa- a+, a, a- bbb+, bbb, bbb- bb+, bb, bb- b+, b, b- ccc+, ccc, ccc-, cc, c, rs 

Matskvarði fyrir langtímaskuldir aaa, aa+, aa, aa- a+, a, a- bbb+, bbb, bbb- bb+, bb, bb- b+, b, b- ccc+, ccc, ccc-, cc, c, d 

Matskvarði fjárhagslegs styrks A++, A+ A, A- B++, B+ B, B- C++, C+ C, C-, D, E, F, S 

Matskvarði til skamms tíma AMB-1+ AMB-1 AMB-2, AMB-3 AMB- 4   

ARC Ratings S.A. 

Matskvarði útgefenda til meðallangs og langs tíma AAA, AA A BBB BB B CCC, CC, C, D 

Matskvarði útgáfna til meðallangs og langs tíma AAA, AA A BBB BB B CCC, CC, C, D 

Matskvarði útgefenda til skamms tíma A-1+ A-1 A-2, A-3 B, C, D   

Matskvarði útgáfna til skamms tíma A-1+ A-1 A-2, A-3 B, C, D   

ASSEKURATA Assekuranz Rating-Agentur GmbH 

Lánshæfismatskvarði til langs tíma AAA, AA A BBB BB B CCC, CC/C, D 

Matskvarði fyrirtækja til skamms tíma A++ A  B, C, D   

Axesor SA 

Alhliða matskvarði AAA, AA A BBB BB B CCC, CC, C, D, E 

BCRA — Credit Rating Agency AD 

Matskvarði banka til langs tíma AAA, AA A BBB BB B C, D 

Matskvarði vátrygginga til langs tíma iAAA, iAA iA iBBB iBB iB iC, iD 

Matskvarði fyrirtækja til langs tíma AAA, AA A BBB BB B CCC, CC, C, D 

Matskvarði sveitarfélaga til langs tíma AAA, AA A BBB BB B CCC, CC, C, D 

Matskvarði útgáfna til langs tíma AAA, AA A BBB BB B CCC, CC, C, D 

Matskvarði banka til skamms tíma A-1+ A-1 A-2, A-3 B, C, D   

Matskvarði fyrirtækja til skamms tíma A-1+ A-1 A-2, A-3 B, C, D   

Matskvarði sveitarfélaga til skamms tíma A-1+ A-1 A-2, A-3 B, C, D   

Matskvarði útgáfna til skamms tíma A-1+ A-1 A-2, A-3 B, C, D   

Banque de France 

Alhliða lánshæfismatskvarði útgefanda til langs 

tíma 

3++ 3+, 3 4+ 4, 5+ 5, 6 7, 8, 9, P 

Capital Intelligence Ltd 

Alþjóðlegur matskvarði útgefanda til langs tíma AAA, AA A BBB BB B C, RS, SD, D 

Alþjóðlegur matskvarði útgáfu til langs tíma AAA, AA A BBB BB B CCC, CC, C, D 

Alþjóðlegur matskvarði útgefanda til skamms tíma A-1+ A-1 A-2, A-3 B, C, D   

Alþjóðlegur matskvarði útgáfu til skamms tíma A-1+ A-1 A-2, A-3 B, C, D   

Cerved Rating Agency S.p.A. 

Matskvarði fyrirtækja til langs tíma A1.1, A1.2, A1.3 A2.1, A2.2, A3.1 B1.1, B1.2 B2.1, B2.2 C1.1 C1.2, C2.1 

Creditreform Ratings AG 

Matskvarði til langs tíma AAA, AA A BBB BB B C, D 

CRIF S.p.A. 

Alhliða matskvarði til langs tíma AAA, AA A BBB BB B CCC, D1, D2 

Dagong Europe Credit Rating 

Lánshæfismatskvarði til langs tíma AAA, AA A BBB BB B CCC, CC, C, D 

Lánshæfismatskvarði til skamms tíma A-1  A-2, A-3 B, C, D   

DBRS Ratings Limited 

Matskvarði skuldbindinga til langs tíma AAA, AA A BBB BB B CCC, CC, C, D 

Matskvarði viðskiptabréfa og skammtímaskulda R-1 H, R-1 M R-1 L R-2, R-3 R-4, R-5, D   

Matskvarði greiðslugetu krafna IC-1 IC-2 IC-3 IC-4 IC-5 D 

European Rating Agency, a.s. 

Matskvarði til langs tíma  AAA, AA, A BBB BB B CCC, CC, C, D 

Matskvarði til skamms tíma  S1 S2 S3, S4, NS   

EuroRating Sp. z o.o. 

Alhliða matskvarði til langs tíma AAA, AA A BBB BB B CCC, CC, C, D 

Euler Hermes Rating GmbH 

Alhliða matskvarði til langs tíma AAA, AA A BBB BB B CCC, CC, C, SD, D 

FERI EuroRating Services AG 

Matskvarði FERI EuroRating AAA, AA A  BBB, BB B CCC, CC, D 

Fitch Ratings 

Lánshæfismatskvarði útgefanda til langs tíma AAA, AA A BBB BB B CCC, CC, C, RD, D 

Fjármögnunarskuldbindingar fyrirtækja— 

Matskvarði til langs tíma 

AAA AA A BBB BB B CCC, CC, C 

Alþjóðlegur IFS matskvarði til langs tíma AAA, AA A BBB BB B CCC, CC, C 

Matskvarði til skamms tíma F1+ F1 F2, F3 B, C, RD, D   

IFS matskvarði til skamms tíma F1+ F1 F2, F3 B, C   

GBB-Rating Gesellschaft für Bonitätsbeurteilung GmbH 

Alhliða matskvarði til langs tíma AAA, AA  A, BBB BB B CCC, CC, C, D 

ICAP Group S.A 

Alhliða matskvarði til langs tíma  AA, A BB, B C, D E, F G, H 

Japan Credit Rating Agency Ltd 

Matskvarði útgefanda til langs tíma AAA, AA A BBB BB B CCC, CC, C, LD, D 

Matskvarði útgáfu til langs tíma AAA, AA A BBB BB B CCC, CC, C, D 

Matskvarði útgefanda til skamms tíma J-1+ J-1 J-2 J-3, NJ, LD, D   

Lánshæfismatskvarði útgáfu til skamms tíma J-1+ J-1 J-2 J-3, NJ, D   

Kroll Bond Rating Agency 

Lánshæfismatskvarði til langs tíma AAA, AA A BBB BB B CCC, CC, C, D 

Lánshæfismatskvarði til skamms tíma K1+ K1 K2, K3 B, C, D   

Moody's Investors Service 

Alhliða matskvarði til langs tíma Aaa, Aa A Baa Ba B Caa, Ca, C 

Matskvarði skuldabréfasjóða Aaa-bf, Aa-bf A-bf Baa-bf Ba-bf B-bf Caa-bf, Ca-bf, C-bf 

Alhliða matskvarði til skamms tíma P-1 P-2 P-3 NP   

Standard & Poor's Ratings Services 

Lánshæfismatskvarði útgefanda til langs tíma AAA, AA A BBB BB B CCC, CC, R, SD/D 

Lánshæfismatskvarði útgáfu til langs tíma AAA, AA A BBB BB B CCC, CC, C, D 

Matskvarði fjárhagslegs styrks vátryggjanda AAA, AA A BBB BB B CCC, CC, SD/D, R 

Matskvarði á lánshæfi sjóða AAAf, AAf Af BBBf BBf Bf CCCf 

Matskvarði fyrir möt á miðmarkaðsvirði  MM1 MM2 MM3, MM4 MM5, MM6 MM7, MM8, MMD 

Lánshæfismatskvarði útgefanda til skamms tíma A-1+ A-1 A-2, A-3 B, C, R, SD/D   

Lánshæfismatskvarði útgáfu til skamms tíma A-1+ A-1 A-2, A-3 B, C, D   

Scope Ratings AG 

Alhliða matskvarði til langs tíma AAA, AA A BBB BB B CCC, CC, C, D 

Alhliða matskvarði til skamms tíma S-1+ S-1 S-2 S-3, S-4   

Spread Research 

Alþjóðlegur matskvarði til langs tíma AAA, AA A BBB BB B CCC, CC, C, D 

The Economist Intelligence Unit Ltd 

Matskvarði ríkja AAA, AA A BBB BB B CCC, CC, C, D 

 


